
TABOM BII LƐ
Mɛi babaoo le Azumah Nelson, akɛ mɔ ko ni hewa yɛ atswɛrɛ nɔmɔ mli 
yɛ jelɛŋ fɛɛ. Shi nɔ ni mɛi babaoo leee ji akɛ Tabombii, ni ji mɛi diji ni ku 
amɛsɛɛ kɛjɛ Brazil, yɛ Bahia kɛba lɛ, ashwie loo asɛshibii lɛ eko ji lɛ.  

Brazil lɛ maŋ ko ni yɔɔ Amerika, he ni mɛi diji, ni ji Afrikabii babaoo ni 
akpɔ kɛjɛ nyɔŋyeli shishi lɛ ya hi, ji jɛi. Aheɔ ayeɔ akɛ, mɛi ni tee Brazil 
maŋ lɛ nɔ lɛ, ateŋ mɛi diji aaashɛ akpei etɛ kɛmɔɔ akpei kpaanyɔ sɔŋŋ ji 
mɛi ni ku amɛsɛɛ kɛba shia kɛjɛ baafee afii oha kɛmɔɔ afii ohai enyɔ mli 
nɛ lɛ. Aheɔ ayeɔ akɛ, saji srɔtoi enyɔ kɔɔ mɛi diji ni ku amɛsɛɛ nɛɛ ahe, ni 
tsɔɔ nɔ hewɔ ni amɛku amɛsɛɛ lɛ.  

Ekome ji akɛ mɛi nɛɛ ateŋ mɛi saŋŋ ni na amɛheyeli lɛ ba Bahia, ni 
amɛsusu akɛ amɛku amɛsɛɛ kɛba amɛtsɛmɛi ashikwɛɛ jaku shikpɔŋŋ lɛ nɔ 
ekoŋŋ.  

Nɔ ni ji enyɔ lɛ ji akɛ, amɛwo Bahia maŋ lɛ mli hrihri, ni ashwie amɛ kɛjɛ 
jɛi yɛ naagba ni amɛkɛba jɛi lɛ hewɔ.  

Wekui ni ku amɛsɛɛ lɛ ji: 

1) Azumah Nelson 

2) Mahama Nassu 

3) Villa 

4) Manuel Zuzer 

5) Gomez 

6) Peregrino 

Continued
Afrikabii ni afɔ yɛ jɛi jaku shikpɔji lɛ anɔ, kɛ Afrikabii asɛshibii ni kpaako 
amɛbaashɛ jɛi shikpɔŋ lɛ nɔ fɛɛ. Mɛi nɛɛ ba kɛ amɛ Brazil bii akusumii 
srɔtoi, wiemɔ, kɛ nitsumɔi srɔtoi ni amɛkase be ni amɛyɔɔ Brazil shikpɔŋ lɛ 
nɔ, ni baayebua Ga maji kɛ akutsei ni amɛbato lɛ. Eyɛ mli akɛ Ghana ji 
heko ni Tabombii nɛɛ titri bafutu mɛi ni amɛhishi jogbaŋŋ yɛ. Ni bianɛ lɛ 
onaa Brazilbii atsui maamɔ asui lolo yɛ James Town yɛ Ga he ni 
amɛbato lɛ. 

Niŋmalɔ Marco Aurelio Schaumloeffel tsɔɔ akɛ, wiemɔ Tambo lɛ, ana kɛjɛ bɔ 
ni Pɔtɔkii bii akusum ŋamɔ nɔheremɔ ko yɔɔ lɛ mli. No ji be ni Tabombii nɛɛ ba 
Ga lɛ, Pɔtɔkiibii awiemɔ amɛwieɔ. Ni kɛ okɛ amɛkpe lɛ, amɛŋaa bo akɛ “Como 
Esta?” ni amɛ hereɔ amɛŋamɔ nɔ ‘Ta Bom.’ Enɛ Gamɛi ni yɔɔ no bei amli lɛ hu 
eyanuuu shishi, ni amɛsusu akɛ Brazil mɛi diji amɛtsɔɔ lɛ. 

Esa akɛ wɔkadi akɛ jeee mɛi diji ni hi Brazil lɛ fɛɛ ji mɛi ni ku amɛsɛɛ kɛba 
Ghana. Mɛi nɛɛ ateŋ mɛikomɛi hu ku amɛsɛɛ kɛtee Aŋɔni loo Nigeria, kɛ Benin, 
kɛ Togo gbɛ fɛɛ, ni mɛi nɛɛ hiɛhiɛi gbɛii komɛi tamɔ Aguda, Amaros, ni amɛhiɛ 
tsɛmɛi agbɛi komɛi tamɔ Souza, Silva, Olympio kɛ Cardoso. 

Mɛi klɛŋklɛŋ ni bashɛ Afrika Anai kɛjɛ Brazil lɛ, kɛ S. S. Salibury lɛ ba. Tsɛ anyɛɛɛ 
akai gbi nɔ tuntu ni amɛbashɛ shi moŋ, shi moŋ aheɔ ayeɔ akɛ, Tabombii ni ba 
Ghana nɛɛ, bashɛ shi yɛ afii 1829 – 1836 mli. Mɛi komɛi kɛɛ klɛŋklɛŋ Tabombii 
ni ba lɛ bashɛ shi, yɛ Manyawale nyɔɔŋ, gbi ni ji kpaanyɔ (8) lɛ nɔ yɛ afii1836 lɛ 
mli. Mɛi komɛi hu kɛɛ amɛba yɛ kui srɔtoi etɛ mli.  

Ni klɛŋklɛŋ kuu lɛ bashɛ shi yɛ afi ni ji 1829 lɛ mli, ni mɔ ni nyiɛ amɛhiɛ ji Kangidi 
Asuman ni fee sɛɛ lɛ etsake egbɛi efee Azuman Nelson lɛ. Mɛi komɛi hu tee 
Aŋɔni loo Nigeria, ni kɛjɛ jɛmɛ dani amɛbato Ghana kwraa ni Mahama Sokoto 
nyiɛ amɛhiɛ.  

Continued

Be ni Tabombii lɛ ba Ghana yɛ Ga nɛɛ lɛ, Ga Maŋtsɛ Nii Ankrah ni yɔɔ 
Otublohum lɛ here amɛ shweshweeshwe. Afii fioo sɛɛ lɛ, Maŋtsɛ Tackie 
Tawiah I, ha Tabombii nɛɛ shikpɔji yɛ Ga hei komɛi tamɔ Adabraka, kɛ Asylum 
Down. Ni amɛyahihii jɛi. Yɛ jɛi lɛ, amɛbɔi  

ŋmɔ humɔ, ni amɛtsui kɛ amɛnikpɛɛ sui ni amɛjie lɛ ha mɛi ahiɛ sɔ loo mɛ 
amɛhe jogbaŋŋ. Ni kɛbashi bianɛ lɛ, ale amɛsɛ shi bii akɛ nikpɛlɔi ni he ekpɔ yɛ 
nikpɛɛ mli waa. Amɛmaŋtsɛ hu bana hegbɛ yɛ Ga lumɔyeli lɛ mli tamɔ Ga 
lumɛi krokomɛi lɛ nɔŋŋ, ni eyɛ Ga Maŋtsɛmɛi akpee lɛ mli.

